
EMBASSY OF THE UNITED STATES  

SKOPJE - MACEDONIA

Z-ri Ministër, Z-ri Kryetar i Komunës, nikoqirë tanë të nderua, EKO - ERAS, të dashur mysafirë:

Jam e nderuar t’ju bashkohem juve, sot dhe këtu, në EKO – ERAS, me rastin e shënimit të Ditës së 
Planetit Tokë.  Dita e Planetit Tokë – e cila formalisht shënohet me 22 prill – është një manifestim për 
mjedisin jetësor, që shënohet për çdo vit.  Kjo na ofron mundësinë, që çdo njëri prej nesh të mendohet 
se ç’farë mund të bëjë si individ, si qytetar, apo konsumator, që ta rruajë mjedisin e jetesës.

Kjo është arsyeja që unë të ndjehem e gëzuar që jam këtu në Ditën e Planetit Tokë.  Pa dyshim, të 
gjithë ne duhet që çdo ditë të punojmë për mbrojtjen e mjedisit tonë dhe jo vetëm për një ditë, mbrenda 
vitit.  Jo vetëm në Ditën e Planetit Tokë, por për çdo ditë, mund të realizohen përfitime ekonomike, po 
që se njerëzit i mbledhin këto bidonka plastike, i riciklojnë në firmat siç është kjo dhe e përpunojnë 
plastikën në prodhime të reja.

Po që se nuk do të ricikloheshin, këto bidonka do të ngelnin si plehëra, do të ishin të shpërndara  
fushave duke e shëmtuar peisazhin e bukur të Maqedonisë.  E kundërta, këto bidonka po krijojnë punë, 
të ardhura dhe mundësojnë zhvillimin e eksportit për Maqedoninë, duke e zvogëluar ndotjen e mjedisit 
jetësor.  Për më tepër, një mjedis jetësor më i pastër, do ta bënte vendin një destinacion më tërheqës  
për vizitorët dhe për turistët.

Ky projekt riciklimi, së bashku me disa synime të tjera për riciklim në Maqedoni, sjellin ndryshime 
të vërteta.  Vitin e kaluar, ky projekt ricikloi thuaja 1,500 tonelata të bidonkave plastike.  Riciklimi në 
Maqedoni po shënon ritje, gjë e cila është në dobi të të gjithëve.

Ky projekt është një sukses, sepse paraqet një partneritet – partneritet në mes të Qeverisë së Shteteve  
të Bashkuara, Qeverisë së Republikës së Maqedonisë, komunave, organizatave joqeveritare, firmave  
të riciklimit dhe individëve qytetarë – në mes të gjithë juve që sot jeni tubuar këtu.  Mbështetja  
financiare për këtë projekt gjithashtu është një partneritet.  Financimi i projektit sigurohet nga aleanca 
në mes USAID-it (Agjencionit të Shteteve të Bashkuara për Zhvillim Ndërkombëtar) dhe firmave, si 
edhe organizatave joqeveritare, të cilat e kuptuan vlerën e riciklimit nga këndvështrimi ekonomik, nga 
ai i mbrojtjes së mjedisit të jetesës, si edhe nga ai social.

Kam kënaqësinë të shpalli, se ky projekt riciklimi së shpejti do të zgjerohet.  USAID-i me partnerët e 
vet, do të punojnë së bashku me komunat, që ta risin grumbullimin e bidonkave të plastikës.  Në këto 
komuna, kontejnerët e riciklimit do të vendosen nëpër hapësira publike, si edhe në ato afariste, me  
qëllim që ta lehtësojnë grumbullimin për riciklim.  Para një kohe, USAID-i organizoi një konkurs  
për zgjedhjen e disenjit më të përshtatshëm dhe më atraktiv për kontejnerë.  Sot, disa nga këto  
disenj-propozime edhe janë ekspozuar këtu.

Në Ambasadën tonë, ne kemi vendosur kontejnerë për grumbullimin e bidonkave të plastikës dhe të 
letrës për riciklim – edhe pse më duhet të pranoj se kontejnerër tanë nuk janë kaq të bukur sikur këto 
të disenjuarat.  Ju inkurajoj të gjithëve t’i ruani anash bidonkat e plastikës, që ato të mblidhen dhe të 
riciklohen.  Duke vepruar kështu, ju do të mund ta emërtoni çdo ditë si Dita e Planetit Tokë dhe kështu 
do ta ruani mjedisin jetësor të Maqedonisë, që të gjitha gjeneratat e ardhshme të mund t’i gëzohen atij.

Faleminderit.

             Ambasadori Xhilian Milovanoviç

